
DATUEN KUDEAKETAKO ETA ADIMEN ARTIFIZIALEKO APLIKAZIOEN ERAGIN ETIKOA EBALUATZEKO MEMORIA

IDENTIFIKAZIO-DATUAK
1. Proiektuaren/Aplikazioaren izena

Mendekotasun balorazioen kudeaketa arintzeko adimen artifizialean oinarritutako tresna - BVD.Igarle

2. Xedea

Mendekotasuna baloratzeko zerbitzuak gero eta egoera konplexuagoan daude; izan ere, alde batetik, jasaten duten asistentzia-presioa gero
eta handiagoa da, gizartea zahartzen ari delako, eta, bestetik, dituzten aurrekontuak mugatuak direlako, eta askotan azken hauek ezin dira
igo gizarteak beharko lukeen bezala. Testuinguru honetan, herritarrek mendekotasuna baloratzeko prozesuaren itxaron-zerrenda murriztea
eta balorazio-denborak txikitzea, eta, aldi berean, zerbitzuaren kalitateari eta kostuei eustea eskatzen dute.

Beraz, gaur egun ematen den zerbitzua eguneratzea, eta teknologia berrietan (adimen artifizialean adibidez) oinarritutako tresnak garatzea
beharrezkoa da, hala nola, datozen urteetan erantzun arina, kalitatezkoa eta iraunkorra eman ahal izateko.

Zehazki, honako tresnak hauek behar dira: 1) baheketa, kasu larrienen detekzio goiztiarra eta tramitazio arina (batez ere Ill. gradurako)
baimentzen duten tresnak, eta 2) baloratzaileen lana errazten dituztenak, balorazioa arinago, fidagarriago eta homogeneoago egiten
lagunduz, eta, aldi berean, balorazio bakoitzaren kalitatea eta zehaztasuna mantentzen dituzten tresnak behar dira.

3. Garatu nahi den Adimen Artifizialeko aplikazioa Adimen Artifizialari buruzko Europar Batasuneko 2024/1689
Erregelamenduak bere 5. artikuluan debekatutako aplikazioen kategoria batean sartzen ez dela ziurtatzea:

- Denbora errealeko sistema biometrikoak X Ez da kategoria honetan sartzen

- Puntuazio soziala egiteko algoritmoak X Ez da kategoria honetan sartzen

- Deep fake edo manipulazio-sistemak X Ez da kategoria honetan sartzen
4. Kalifikazioa

- Arrisku handiko aplikazioa:  BaiO EzXx
(Europar Batasunaren 2024/1689 Erregelamenduak, Adimen Artifizialari buruzkoak, bere 6. artikuluan zehazten ditu AA aplikazio
bat arriksu handikoa bezala sailkatzeko irizpideak, eta bere IIl. eranskinean jasotzen ditu arrisku handiko arloak)

Arrisku handikoak ez diren aplikazioak * markaturiko atalak ez dituzte osatu behar.

5. Helburuak eta irismena

2022. urtearen amaieran, hainbat faktoreen ondorioz, Mendekotasunaren eta Desgaitasunaren Arretako zerbitzuan, itxaron-zerrenda handia
zegoen (3.184 balorazio zain zeuden) eta ebazteko denbora 0so luzea zen (112 egun).

Mendekotasunaren balorazioa ezinbesteko baldintza da mendekotasunari lotutako gizarte-zerbitzuen sistemara iritsi ahal izateko:
prestazioak (LPEP, PECE, PEVS), egoitza-zentroetako plazak, eguneko zentroetako plazak, atseden-plazak, laguntza teknikoak, etab.
Balorazio hori amaitu gabe, itxaron-zerrendan dauden pertsonek Gizarte Zerbitzuei buruzko abenduaren 5eko 12/2008 Legean aurreikusitako
laguntzak eta zaintzak ezin dituzte eskatu.

Nahiz eta prozeduran etengabeko hobekuntzak egin diren, prozesuen hobekuntzarako tresnak erabiliz adibidez, eta balorazio teknikora
bideratutako baliabide pertsonalak gehitu diren, itxaron-zerrenda garrantzitsua zegoen oraindik, eta izapidetze-denborak luzeegiak ziren
oraindik. Hori dela eta, beharrezkoa ikusten zen eraldaketa digitalaren aukera aprobetxatzea, metatutako datuen historian IA teknikak erabiliz,
balorazio-prozesuak hobetzeko tresna eta metodologia berriak garatzeko.

Zehazki, BVD.Igarle proiektuan eredu matematiko prediktibo bat eraiki da, prozesuaren fase goiztiar batean mendekotasuna baloratzeko
espedienteei (BVD) aplikatzen zaiena; zehazki, egiaztapen teknikoaren fasean, hots, txosten medikoa jaso ondoren, larritasun handieneko
espedienteak goiz detektatzeko balio duena.



https://eur-lex.europa.eu/legal-content/ES/TXT/PDF/?uri=OJ:L_202401689
https://eur-lex.europa.eu/legal-content/ES/TXT/PDF/?uri=OJ:L_202401689
https://eur-lex.europa.eu/resource.html?uri=cellar:e0649735-a372-11eb-9585-01aa75ed71a1.0008.02/DOC_1&format=PDF
https://eur-lex.europa.eu/legal-content/ES/TXT/PDF/?uri=OJ:L_202401689

Eredu prediktiboa GFAko 37.542 espedienteko lagin anonimizatu batekin entrenatu da, eta lortu den zehaztasuna % 80koa da kasu larrienei
dagokienez.

Tresna hau mendetasun kasu larrienak goiz detektatzeko diseinatu da, gizarteari arreta azkarragoa eta eraginkorragoa eman ahal izateko.

6. Proiektuaren ardura duen zuzendaritza

BVD.lgarle Mendekotasunaren eta Desgaitasunaren Arretako Zerbitzuaren zuzendaritzapean garatu da.

7. Aplikazioaren beharraren eta egokitasunaren justifikazioa: zergatik da beharrezkoa aplikazio berria garatzea?
ekarriko dituen onurak garapena egiteko kostuak baino garrantzitsuagoak dira?

Arreta-zerbitzuan azken urteetan zehar egindako mendekotasun balorazioen historiko zabala dago. Beraz, esperientzia-oinarri garrantzitsu
honen gainean tresnak eraiki nahi dira, ebidentzia asistentziala sortzen laguntzen dutenak, kasu larrienak goiz detektatzeko eta bahetzeko
protokoloak sortzeko, premia handiena duten pertsonei arreta azkarragoa eta eraginkorragoa eman ahal izateko, eta, aldi berean, kostuei
eusteko eta arreta jasangarriagoa lortzeko.

8. Finkatutako giza ikuspenerako mekanismoa eta erabakien prozedura-bermeak eta motibazioa

BVD.lgarle langile kualifikatuek erabiltzeko tresna profesional bat da. Zehazki, Arreta-zerbitzuko profesional-taldeak erabiltzeko diseinatuta
dago, eta profesional hauek une oro ikuskatzen dituzte sistemak emandako emaitzak. lldo horretan, BVD.Igarlek larritasun-maila handieneko
espedienteak detektatzen laguntzen du, eta une horretatik aurrera, egiaztapen teknikoaren arduradunek espediente horiek egiaztatu egiten
dituzte. Ondoren, kasu larria izateko probabilitate handia duten espedienteei lehentasuna ematen zaie mendekotasuna baloratzeko
prozesuan.

9. Arriskuak arintzeko eta kalteak konpentsatzeko hartuko diren neurriak

BVD.lgarle tresna erabiltzea ez da arriskutsua Arreta-zerbitzuaren erabiltzaileentzat; izan ere, larritasun bereziko kasuak goiz identifikatzea
baino ez du helburu, ahalik eta erantzun azkarrena eta eraginkorrena emateko.

BVD.lgarle erabiltzeak ez dakar atzerapenik, ezta inolako diskriminaziorik ere zerbitzuaren gainerako onuradunentzat.
BVD.lgarle eredua zerbitzuaren espediente anonimizatuen historiko bat erabiliz garatu da; zehazki, zerbitzuaren azken 8 urteetan metatutako

benetako ezagutza-oinarriarekin eraiki da. Beraz, sistema honek ez die erabiltzaileei alborapenik aplikatzen, ezta erabiltzaileen arteko
konparaziozko laidorik ere.

10. Aurrera eramango diren aldizkako berrikuspena eta kontrol mekanismoaren deskribapena

BVD.Igarle sistemaren eraginkortasuna aginte kuadro batean definitutako adierazle automatikoekin bitartez ziurtatzen da eta
eraginkortasuna hori aldez aurretik adostutako atalase-maila batetik behera egiten badu, zerbitzua geldituko da eta eredu matematikoa
berregokituko da.

Gainera, aurreko neurriaz gain, BVD.lgarle eredu matematikoa sei hilean behin berrikusten da, eta, beharrezkoa bada, berriro entrenatzen
da, bere prestazioak etengabe hobetzeko.

11. Zibersegurtasuneko mekanismo espezifikoak

Aplikazio honetan GFAren zibersegurtasunaren arloko politika globalak hartuko dira kontuan. BVD.lgarlek ez ditu zibersegurtasuneko
mekanismo espezifikorik behar.

12. Administrazioaren algoritmoen erregistro publikoa

BVD.Igarle sistemaren algoritmoa Gipuzkoa Atarian (https://www.gipuzkoairekia.eus/AA_algoritmoak) argitaratuko da.

Laburpen gisa, ikaskuntza automatikoaren (Machine Learning) esparruan kokatua, gainbegiratutako ikaskuntza sailkatzeko teknikak erabiliz
garatuko eredu matematiko prediktibo bat da. Zehazki, erabilitako algoritmoa XGBoost da (Erreferentzia: Introduction to Boosted Trees —
xgboost 2.0.3 documentation), Gradient Boosting-en algoritmo-familiaren algoritmo bat, gaur egun adimen artifizialaren mota guztietako
industria-aplikazioetan erabiltzen dena.

ERAGIN ETIKOAREN EBALUAZIOA
13. Datuen iturrien kalitatea: adierazgarritasuna, zehaztasuna, espezifikotasuna eta egokitasuna (alborapenak
saihesteko)

Eredua eraikitzeko erabilitako datuak datu adierazgarriak dira, eta zehaztasun, espezifikotasun eta egokitasun handikoak.

Lagina 37.542 espedientek osatzen dute, 2015etik 2022ra egindakoak (8 urtez). Zehazki, osasun-galdetegia formatu digitalean (galdeketa
egituratua) jasotako espedienteak erabili dira. Espediente horiek anonimizatu egin dira ereduaren entrenamenduan erabili aurretik.
Hautatutako aldagaiei dagokienez, erabiltzailearen osasun-galdetegiko eremurik iragargarrienak erabili dira, baita espediente bakoitzerako
aurreko balorazioen emaitza nagusiak ere (baleude). Azkenik, etiketa gisa mendekotasun-mailaren balorazioan espediente bakoitzak
lortutako azken puntuazioa erabili da.

14. Datuen tratamendu algoritmiko seguru eta etikoaren justifikazioa (diskriminazioak eta bazterketak saihesteko)

(*)

Eredua sortzeko erabili diren datuak zerbitzuaren espediente errealen multzo bat dira, 2015etik 2022ra sortutakoak. Eredua entrenatzeko
erabilitako datu-multzo horretan, irizpide bakarra erabili da: espedienteak osasun-galdetegia formatu digitalean jasota izatea da. Betekizun
horretaz gain, ez da espedienteen hautaketa gehigarririk egin, ez eta erabiltzaileak beste ezaugarri batzuen arabera iragazi ere; beraz,
erabilitako informazioa zerbitzuaren ohiko jardueraren adierazgarria da.

Azkenik, eredua eraikitzeko, baztertu egin dira generoarekin, gizarte-estatusarekin, maila ekonomikoekin eta abarrekin zerikusia izan
dezaketen aldagai guztiak, eta erabiltzailearen osasun-egoerari buruzko informazioa eta mendetasunari buruzko aurreko balorazioen
emaitzak baino ez dira erabili.

15. Eragin sozial positiboa eta elkartasunari eta gizarteratzeari egiten dion ekarpena (*)

BVD.lgarle justizia eta gizarte-elkartasunean aurrera egiteko tresna bat da; izan ere, egoera larrienean dauden erabiltzaileak identifikatzen
eta lehenesten laguntzen baitu, egoera larrienean dauden pertsonak azkarrago artatu ahal izan daitezen.

16. Datu pertsonalak babesteko hartuko diren neurriak (*)

BVD.lgarle Arreta-zerbitzuaren azpiegitura teknologikoaren barnean oso-osorik integratu da; beraz, datuak zerbitzutik kanpo mugitzea, edota
kanpoko osagaiak erabiltzea ez da beharrezkoa. Honen ondorioz, datu pertsonalak babesteko berme guztiak betetzen ditu, zerbitzuan egin
ohi diren gainerako jarduerak eta datu-prozesuak bezala.

17. Aplikazioaren jasangarritasun bermeak eta ingurumen-aztarna minimizatzeko hartuko diren neurriak zehaztu

BVD.lgarle aplikazioaren hardwarea, diseinua, garapena eta mantenuan GFAren iraunkortasun eta efizientzia energetikoaren politika
globalak kontuan hartu dira eta BVD.Igarle aplikazioak politika hauetatik datozen baldintzak betetzen ditu. BVD.Igarle aplikazioak ez ditu
hautatik kanpoko behar berezirik. Honez gainera, BVD.Igarle aplikazioak ez du energia kontsumo intentsiborik behar, ezta hardware berezirik
behar ere.

Informazio gehigarria:



https://www.gipuzkoairekia.eus/AA_algoritmoak
https://xgboost.readthedocs.io/en/stable/tutorials/model.html
https://xgboost.readthedocs.io/en/stable/tutorials/model.html

Informazio hau erantzukizunpeko aitorpen bat da eta publikoa egingo da GFAren Gardentasun Atarian.
Aitorpen hau GFAn Adimen Artifizialaren harira egindako kode etikoan oinarritzen da (GFA, 2022).

Aitorpen hau honako bi kasuetan osatu behar da:

e GFAn kanpotik ekarritako adimen artifizialean oinarritzen diren tresnak erabiltzen direnean
(tresna komertzialak, ikerketa zentroetatik ekarritako tresnak, etab.).
e GFAn bertan adimen artifizialaren inguruan proiektuak garatzen direnean.

Adimen Artifizialean oinarritutako garapen proiektuen kasuan, informazio hau proiektua hasi aurretik
osatu behar da eta eguneratuta mantendu behar da proiektuaren bizitzaren zehar proiektuaren bukaera
arte.

